
Dags: 25.02. 2022 Kl.:10:00 Staðsetning: Skúlagata 21, Reykjavik

Fundarefni: Samráðsfundur vegna virkjunar viðbragðsáætlunar um yfirálag á landamærum á óvissustig

Fundarmenn:  

Ríkislögreglustjóri boðaði fulltrúa frá öllum skilgreindum hagsmunaðilum á óvissustigi á upplýsingafund í 
húsakynnum sínum, Skúlagötu 21, Reykjavík, einnig var boðið að taka þátt í fundinum með fjarfundarbúnað.

Umræða

Sigríður Björk Guðjónsdóttir, Ríkislögreglustjóri opnaði fundinn og bauð fundarmenn velkomna.

Víðir Reynisson sviðsstjóri almannavarnarsviðs Ríkislögreglustjóra (RLS) lagði áherslu á mikilvægi samráðs á 
þessum vettvangi en landamærasvið RLS mun leiða þessa vinnu f.h. Ríkislögreglustjóra.

Jón Pétur Jónsson, sviðsstjóri landamærasviðs RLS fór yfir kynningu þar sem lögð var áhersla m.a. á eftirfarandi 
þætti; megin ástæður fyrir því að óvissustig viðbragðsáætlunarinnar var virkjað og til hvaða aðgerða verður gripið í 
framhaldinu. 

Ragna Bjarnadóttir, skrifstofustjóri skrifstofu almanna- og réttaröryggis hjá dómsmálaráðuneytinu, lagði áherslu á 
mikilvægi samráðs, sérstaklega í ljósi atburði síðustu daga.

Gissur Pétursson, ráðuneytisstjóri félags- og vinnumarkaðsráðuneytisins, fór yfir áskoranir sem ráðuneytið stendur 
frammi fyrir vegna færslu á verkefnum er varða þjónustu við umsækjendur um alþjóðlega vernd.

Kristín Völundardóttir, forstjóri Útlendingastofnunar, fór yfir stöðuna, þar sem 700 einstaklingar eru í dag í 
þjónustu stofnunarinnar og mikil áskorun að koma einstaklingum fyrir í húsnæði þar sem það húsnæði sem 
stofnunin hefur yfir að ráða. Mögulega þarf að setja upp neyðarstöð. Í ljósi hernaðarátakanna í Úkraínu kemur til 
skoðunar hvort virkja eigi 43. gr. útlendingalaga.

Kjartan Már Kjartansson, bæjarstjóri Reykjanesbæjar, innti eftir því hvort til stæði að gera öðrum sveitarfélögum 
en Reykjanesbæ, Hafnarfirði og Reykjavík skylt að hýsa og þjónusta einstaklinga sem sækja um alþjóðlega vernd. 

Linda Rós Alfreðsdóttir, sérfræðingur í félags- og vinnumarkaðsráðuneytinu óskaði eftir upplýsingum um stöðuna á 
einstaklingum sem hafa fengið neikvæða niðurstöðu og bíða endursendingar.

Guðbrandur Guðbrandsson, deildarstjóri stoðdeildar RLS, sagði heimsfaraldurinn hefði mest áhrif á það að ekki 
hafi verið hægt að framkvæma endursendingar í samræmi við fjölda ákvarðanna. Sóttvarnarreglur erlendra ríkja 
koma eru þar helsta hindrunin.

Rannveig Einarsdóttir, sviðsstjóri fjölskylduþjónustu Hafnarfjarðarbæjar, kallaði eftir fulltrúa frá sambandi 
sveitarfélaga undir því skyni að fleiri sveitarfélög axli ábyrgð í málaflokkinum.

Sigríður Björk Guðjónsdóttir þakkaði fyrir góðar umræður og lagði áherslu að unnið yrði markvisst í samræmi við 
þær ákvarðanir sem lagt var upp með á fundinum.



FUNDARGERÐ

Ákvarðanir

Viðbragðsaðilar tilnefni tengiliði til þátttöku á mánaðarlegum samráðsfundum. Á mánaðarlegu samráðsfundunum 
verður unnin stöðuskýrsla sem lýsir núverandi ástandi og framtíðarhorfum. Stöðuskýrslunni verður miðlað til 
þeirra hagsmunaaðilar sem hafa hlutverki að gegna.

Viðbragsaðilar tilnefni fulltrúa á boðunarlista, komi til þess að viðbragðsáætlunin verði virkjuð á hættu- eða á 
neyðarstig.

Viðbragðsaðilar vinni að innri áætlunum í tengslum við viðbragsáætlunina.

Undirbúningur fyrir skrifborðsæfingu mun fara strax af stað.

Dómsmálaráðuneytið gerir ekki athugasemdir við að félags- og vinnumarkaðsráðuneytið tilgreini í minnisblaði til 
ríkisstjórnarinnar að búið sé að virkja óvissustig viðbragðsáætlunarinnar.

Dómsmálaráðuneytið tilbúið að leggja félags- og vinnumarkaðsráðuneytinu aðstoð við lagabreytingu við að skylda 
sveitarfélög til að taka á móti og þjónusta einstaklinga sem sækja um alþjóðlega vernd.

Fundarritari

Hilmar Kristjánsson og Ómar Annisius


